
〈攝決擇分中有尋有伺等三地之四〉
（大正30，638a-644b；披尋記，冊3，p.1989-2007）

上齎下因法師指導．釋開仁編．2005/4/23
【壹、決擇諸王德失差別】【分2】
（壹）、出愛王白佛

一、述因緣

（一）、由觀察

復次，
◎如佛世尊《為出愛王
所說經》
言：

彼王一時往詣佛所，頂禮佛足白言：世尊！有一沙門、若婆羅門，來至我所，以不真實過失，現前呵諫於我，我於爾時，其心不生悔惱、憂慼，何以故？觀此過失，於我自身都不見故。
◎又有沙門、若婆羅門，來至我所，以不真實功德，現前讚勸於我，我於爾時，心亦不生歡喜、踊躍，何以故？觀此功德，於我自身都不見故。
（二）、由尋伺

彼諸沙門及婆羅門既退還已，我便獨處空閑靜室，生如是心籌量尋伺：我當云何了知諸王真實過失、真實功德？若我(638b)知者，當捨其失，當修其德，誰有沙門或婆羅門能了諸王真實過失、真實功德，亦能為我廣開示者？

（三）、由作念

既尋伺已，便作是念：唯我世尊一切知者、一切見者，定當了知諸王所有真實過失、真實功德，我今當往佛世尊所，請問斯義。
二、請問義

故我今者，來至佛所，請決是義。唯願如來為我開示。世尊！云何諸王真實過失？云何諸王真實功德？作是請已。
（貳）、佛告出愛王【分3】
一、略標

爾時，世尊告出愛王曰：大王！大王！今者應當了知王之過失、王之功德，王衰損門、王方便門，王可愛法及能引發王可愛法。
二、別釋【分6】
（一）、王之過失【分10】
云何名為王之過失？
大王當知！王過失者，略有十種，王若成就如是過失，雖有大府庫
、有大輔佐、有大軍眾，然不可歸仰。
何等為十？
1、 種姓不高。二、不得自在。三、立性暴惡。四、猛利憤發。
五、恩惠奢薄。六、受邪佞言。七、所作不思不順儀則。
八、不顧善法。九、不知差別忘所作恩。十、一向縱任專行放逸。
１、種姓不高
云何名王種姓不高？

謂有國王，隨一下類王家而生非宿尊貴；或雖於此王家而生，賤女之子，不相似子
；或是大臣、輔相、國師、群官等子。如是名王種姓不高。
２、不得自在
云何名王不得自在？

謂有國王，為諸大臣、輔相、國師、群官所制，不隨所欲作所應作，錫
賚
群臣，於妙五欲，亦不如意歡娛遊戲。如是名王不得自在。
３、立性暴惡
云何名王立性暴惡？

◎謂有國王，諸群臣類或餘人等，隨於一處，現行少小不如意事，即便對面擯黜
，發麤惡言，咆勃
忿恚，顰蹙
而住，(638c)時生憤發。

◎設不對面，背彼向餘，而作於前擯辱等事。
◎設不對面，亦不背彼向餘，而作於前黜
罵等事，然唯內意憤恚鬱怏
，懷惱害心、懷怨恨心，然不長時，持憤恚心相續不捨。
復有內意憤恚鬱怏，懷惱害心，懷怨恨心，亦於長時，持憤恚心相續不捨。由如是相，對面暴惡，背面暴惡，懊恚暴惡，暫時暴惡，長久暴惡。
如是名王立性暴惡。
大王當知！長久暴惡，名獲大罪，非是餘者。
４、猛利憤發
云何名王猛利憤發？

謂有國王，諸群臣等有小愆過、有少違越，便削封祿，奪去妻妾，或以重罰而刑罰之。如是名王猛利憤發。
５、恩惠奢薄
云何名王恩惠奢薄？

謂有國王，諸群臣等供奉侍衛，雖極清淨，善稱其心，而以微劣軟言慰喻，頒賜爵祿，酬賞勳庸，不能圓滿，不順常式。或損耗已，或稽留已，或推注已
，或怨恨已，然後方與。如是名王恩惠奢薄。
６、受邪佞言
云何名王受邪佞言？

若有國王，諸群臣等實非聰叡，有聰叡慢，貪濁偏黨，不閑憲式
，情懷謀叛，不修善政，聽受信用如是輩人所進諫議，由此因緣，王務、財寶、名稱、善政並皆衰損。如是名王受邪佞言
。
７、所作不思不順儀則
云何名王所作不思不順儀則？

◎謂有國王，不能究察、不審究察，不能思擇、不審思擇，諸群臣輩於彼彼務機密事中，不堪委任而委任之，堪委任者而不委任，堪驅役者而不驅役，不堪役者乃驅役之，應賞賚者而刑罰之，應刑罰者而賞賚之。
◎又於群臣(639a)，不善安處先王儀則；由此群臣，處大朝會，餘論未終發言間絕，不敬不憚
而興諫諍，不如旨教而善奉行，不正安住王之教命。
如是名王所作不思不順儀則。
８、不顧善法
云何名王不顧善法？

謂有國王，不信他世亦不曉悟。由於他世不信不悟，便於當來善不善業、愛非愛果，不能信解；不信解故無有羞恥，隨情造作身、語、意業三種惡行，不能時時布施、修福、受齋、學戒。如是名王不顧善法。
９、不知差別忘所作恩
云何名王不知差別忘所作恩
？

◎謂有國王，於諸大臣、輔相、國師及群官等，其心顛倒，不善了知「忠信、伎
藝、智慧」差別。以不知故，非忠信所生忠信想，於忠於所非忠信想；無伎藝所生伎藝想，有伎藝所無伎藝想；於惡慧所生善慧想，於善慧所生惡慧想。彼由如是心顛倒故，於非忠信、無有伎藝、惡慧臣所，敬重愛養；忠信、伎藝、善慧臣所，反生輕賤。
◎又諸臣等年耆衰邁，曾於長夜供奉侍衛，知其無勢、無力、無勇，遂不敬愛，不賜爵祿，不酬其賞，設被陵蔑
，捨而不問。
如是名王不知差別忘所作恩。
１０、一向縱任專行放逸
云何名王一向縱任專行放逸？

謂有國王，於妙五欲一向沈沒，耽著嬉戲，愛樂受行，不能時時勗
勵方便作所應作，勞賚群臣。
如是名王一向縱任專行放逸。
※若有國王，成就如是十種過失，雖有大府庫、有大輔佐、有大軍眾，而不可歸仰。
※大王當知！此十過失，初一是「王種姓過失」，餘九是「王自性過失」。(639b)
（二）、王之功德【分10】
云何名為王之功德？

大王當知！王功德者，略有十種。王若成就如是功德，雖無大府庫、無大輔佐、無大軍眾，而可歸仰。
何等為十？
一、種姓尊高。二、得大自在。三、性不暴惡。四、憤發輕微。
五、恩惠猛利。六、受正直言。七、所作諦思善順儀則。
八、顧戀善法。九、善知差別知所作恩。十、不自縱任不行放逸。
１、種姓尊高
云何名王種姓尊高？

謂有國王，處在相似王家而生，宿世尊貴，是相似子。
如是名王種姓尊高。
２、得大自在
云何名王得大自在？

謂有國王，自隨所欲作所應作，勞賚群臣，於妙五欲歡娛遊戲，於諸大臣、輔相、國師、群官等所，凡出教命，宣布無礙。
如是名王得大自在。
３、性不暴惡
云何名王性不暴惡？

謂有國王，諸群臣等隨於何處，雖行增上不如意事，性能容忍，不現擯黜，不發麤言，亦不咆勃，廣說乃至不生憤發，亦不背面而作前事，亦不內意祕匿
忿纏，亦不長夜蓄怨憤心，相續不捨；不現暴惡，不背暴惡，不匿暴惡，不久暴惡。
如是名王性不暴惡。
４、憤發輕微
云何名王憤發輕微？

謂有國王，諸群臣等雖有大愆、有大違越，而不一切削其封祿，奪其妻妾，不以重罰而刑罰之，隨過輕重而行黜罰。
如是名王憤發輕微。
５、恩惠猛利
云何名王恩惠猛利？

謂有國王，諸群臣等正直現前，供奉侍衛，其心清淨，其心調順，於時時中，以正圓滿軟言慰諭
，具足頒錫，爵祿勳庸，而不令彼損耗稽留，劬勞怨恨，易可(639c)供奉，不難承事。
如是名王恩惠猛利。
６、受正直言
云何名王受正直言？

謂有國王，諸群臣等實有聰叡，無聰叡慢，無濁無偏，善閑憲式，情無違叛，樂修善法，聽受信用如是輩人所進言議，由此因緣，國務、財寶、名稱、善法皆悉增盛。
如是名王受正直言。
７、所作諦思善順儀則
云何名王所作諦思善順儀則？

◎謂有國王，性能究察、能審究察，性能思擇、能審思擇，諸群臣等，於彼彼務機密事中，不堪委任而不委任，堪委任者而委任之，不堪役者而不驅役，堪驅役者乃驅役之，應賞賚者而正賞賚，應刑罰者而正刑罰，凡有所為，審思審擇，然後方作而不卒暴
。
◎又於群臣，能善安處先王儀則；由此群臣，雖處宴
會，終不發言間絕餘論，要待言終。恭敬畏憚而興諫諍，如其旨教而善奉行，能正安住王之教命。
如是名王所作諦思善順儀則。
８、顧戀善法
云何名王顧戀善法？

謂有國王，信知他世；由信知故，便於當來淨不淨業、愛非愛果，能善信解；由信解故，具足慚恥，而不縱情作身、語、意三種惡行，時時思擇布施、修福、受齋、學戒。
如是名王顧戀善法。
９、善知差別知所作恩
云何名王善知差別知所作恩？

◎謂有國王，於諸大臣、輔相、國師及群官等，心無顛倒，能善了知忠信、伎藝、智慧差別。若諸群臣忠信、伎藝及與智慧，若有若無，並如實知，於其無者輕而遠之，於其有者敬而愛之，而正攝受。
◎又諸臣等，年耆衰邁，曾於長夜供奉侍衛，雖知無勢、無力、無勇；然念昔恩，轉懷(640a)敬愛而不輕賤，爵祿勳庸，分賞無替。
如是名王善知差別知所作恩。
１０、不自縱任不行放逸
云何名王不自縱任不行放逸？

謂有國王，於妙五欲而不沈沒，耽著嬉戲，愛樂受行，能於時時，勗勵方便作所應作，勞賚群臣。
如是名王不自縱任不行放逸。
※若王成就如是功德，雖無大府庫、無大輔佐、無大軍眾，而可歸仰。
※大王當知！如是十種王之功德，初一名為「種姓功德」，餘九名為「自性功德」。
（三）、王衰損門【分5】
云何名為王衰損門？

大王當知！王衰損門略有五種：

一、不善觀察而攝群臣。二、雖善觀察而攝群臣，無恩妙行縱有非時。
三、專行放逸不思機務。四、專行放逸不守府庫。五、專行放逸不修法行。
如是五種皆悉名為王衰損門。
１、不善觀察而攝群臣
云何名王不善觀察而攝群臣？

◎謂有國王，於群臣等，不能究察、不審究察，不能思擇、不審思擇，忠信、伎藝、智慧差別，攝為親侍，加以寵愛，厚賜爵祿，重賞勳庸，最機密處而相委任，數以軟言，現為慰諭。
◎然此群臣，所付財寶多有損費。若遇怨敵、惡友、軍陣彼先退敗，恐懼破散，為他所勝，遲留人後，奔北
無戀，矯行惡策，動[虛*予]
王政。
如是名王不善觀察而攝群臣。
２、雖善觀察而攝群臣，無恩妙行縱有非時
云何名王雖善觀察而攝群臣，無恩妙行縱有非時？

◎謂有國王，雖於群臣，性能究察、能審究察，性能思擇、能審思擇，忠信、伎藝、智慧差別，攝為親侍，而不寵愛，不如其量具賜爵祿，最機密處亦不委任，不數軟言，現相慰諭。
◎後
於一時，王遇怨敵、惡友、軍陣，廣(640b)說乃至大怖畏事，命難現前，爾時，於臣方行寵愛，廣說乃至數以軟言而相慰諭。
時群臣等共相謂曰：王於今者危迫因緣，方於我等暫行妙行，非長久心。知此事已， 雖有忠信、伎藝、智慧隱而不現。
如是名王雖善觀察而攝群臣，無恩妙行縱有非時。
３、專行放逸不思機務
云何名王專行放逸不思機務？

◎謂有國王，於應和好所作所成機務等事，而不時時獨處空閑，或與智者共正思惟稱量，觀察和好方便。
◎如是於應乖絕所作所成機務等事，於應惠施所作所成機務等事，於應軍陣所作所成機務等事，於應攝受大力朋黨所作所成機務等事，皆不時時獨處空閑，或與智者共正思惟稱量，觀察乖絕方便乃至攝受強黨方便。
如是名王專行放逸不思機務。
４、專行放逸不守府庫
云何名王專行放逸不守府庫？

謂有國王，寡營事業、拙營事業，不持事業、不觀事業，不禁王門、不禁宮門、不禁府庫，或於俳優
、伎樂、笑弄、倡逸等所，或復耽樂博、弈
、戲等，非量損費所有財寶。
如是名王專行放逸不守府庫。
５、專行放逸不修法行
云何名王專行放逸不修法行？

◎謂有國王，於世所知，柔和淳質，聰慧辯才，得理解脫，巧便無害，樂無害法，所有沙門、若婆羅門，不能數往禮敬諮詢：云何為善？云何不善？云何有罪？云何無罪？作何等業能致吉祥遠離諸惡？

◎設得聞已，亦不勗勵，如說修行，不能時時惠施、樹福、受齋、學戒。
如是名王專行放逸不修法行。
※若有國王，成就(640c)如是五衰損門，當知此王退失現法後法義利，謂前四門退現法利，最後一門退後法利。
（四）、王方便門【分5】
云何名為王方便門？

大王當知！王方便門略有五種。
何等為五？
一、善觀察攝受群臣。二、能以時行恩妙行。三、無放逸專思機務。
四、無放逸善守府庫。五、無放逸專修法行。
１、能善觀察攝受群臣
云何名王能善觀察攝受群臣？

謂有國王，於群臣等性能究察、能審究察，性能思擇、能審思擇，忠信、伎藝、智慧差別，攝為親侍。
如是名王能善觀察攝受群臣。
２、能善以時行恩妙行
云何名王能善以時行恩妙行？

謂有國王，於諸群臣，善觀察已，攝為親侍，加以寵愛，隨其度量，厚賜爵祿，重賞勳庸，最機密處而相委任，數以軟言現相慰諭。彼於一時，王遇怨敵、惡友、軍陣大怖畏事，命難現前，即便罄竭
，顯示忠信、伎藝、智慧。
如是名王能善以時行恩妙行。
３、無有放逸專思機務
云何名王無有放逸專思機務？

◎謂有國王，於應和好所作所成機務等事，能於時時獨處空閑，或與智者共正思惟稱量，觀察和好方便。
◎如是於應乖絕所作所成機務等事，於應惠施所作所成機務等事，於應軍陣所作所成機務等事，於應攝受大力朋黨所作所成機務等事，皆能時時獨處空閑，或與智者共正思惟稱量，觀察乖絕方便乃至攝受強黨方便。
如是名王無有放逸專思機務。
４、無有放逸善守府庫
云何名王無有放逸善守府庫？

謂有國王，廣(641a)營事業、巧營事業，善持事業、善觀事業，善禁王門、善禁宮門、善禁府庫。
又於俳優、妓樂、笑弄、倡逸等所，不以非量而費財寶，亦不耽樂博、弈、戲等。
如是名王無有放逸善守府庫。
５、無有放逸專修法行
云何名王無有放逸專修法行？

◎謂有國王，於世所知，柔和淳質，聰慧辯才，得理解脫，巧便無害，樂無害法，所有沙門、若婆羅門，而能數往禮敬諮詢：云何為善？云何不善？何等有罪？何等無罪？作何等業能致吉祥遠離諸惡？

◎既得聞已，善能勗勵，如說修行，亦能時時惠施、樹福、受齋、學戒。
如是名王無有放逸專修法行。
※若有國王，成就如是五方便門，當知此王不退現法、後法義利，謂前四門不退現法所有義利，最後一門不退後法所有義利。
（五）、王可愛法
云何名為王可愛法？

大王當知！略有五種，諸
王可愛、可樂、可欣、可意之法。
何等為五？
一、世所敬愛。二、自在增上。三、能摧怨
敵。
四、善攝養身。五、能往善趣。
如是五種，是王可愛、可樂、可欣、可意之法。
（六）、能引王可愛法【分5】
云何能引王可愛法？

大王當知！略有五種能引諸王可愛之法。
何等為五？
一、恩養世間。二、英勇具足。三、善權方便。
四、正受境界。五、勤修法行。
１、恩養世間
云何名王恩養世間？

◎謂有國王，性本知足，於財寶門，為性謹慎，不邪貪著，如其所應，積集財寶，不廣營求。
◎又有國王，性無貪吝，成就無貪白淨之法，以自所有庫藏珍財，隨力隨能，給施一切貧窮孤露
。
◎又有國王，柔(641b)和忍辱，多以軟言曉諭
國界，於時時間，隨其所應，分賞爵祿，終不以彼非所能業、惡業、重業役任群臣，諸有違犯可矜
恕罪，即便矜恕；諸有違犯不可恕罪，以實、以時如理治罰。
如是名王以正化法恩養世間。
由王受行如是恩養世間法故，遂感世間之所敬愛。
２、英勇具足
云何名王英勇具足？

◎謂有國王，計策無惰，武略
圓滿，未降伏者而降伏之，已降伏者而攝護之，廣營事業如前乃至不甚耽樂博、弈、戲等。
◎又善觀察應與不應(與，勤)
於僚庶
應刑罰者正刑罰之，應攝養者正攝養之。

如是名王英勇具足。
由王受行如是英勇具足法故，遂能感得自在增上。
３、善權方便
云何名王善權方便？

謂有國王，於應和好所作所成機務等事，如前乃至於應攝受大力朋黨所作所成機務等事，能正了知和好方便乃至攝受強黨方便，如是名王善權方便。
由王受行如是善權方便法故，遂能摧伏所有怨敵。
４、正受境界
云何名王正受境界？

◎謂有國王，善能籌量，府庫增減，不奢不吝，平等自處，清正受用、眾雜受用、勝妙受用，隨其時候所宜受用，與諸臣佐親屬受用，在於勝處而為受用，奏諸伎
樂而為受用，無有愆失而為受用。

◎無愆失者，謂疾惱時，應食所宜，避所不宜，於康豫
時，消已方食。若食未消，或食而利，皆不應食。應共食者正現在前，不應獨食精妙上味，詭擯餘人。
如是名王正受(641c)境界。
由王受行如是正受境界法故，遂能善巧攝養自身。
５、勤修法行
云何名王勤修法行？

謂有國王，具足淨「信、戒、聞、捨、慧」。
（１）、具足淨信
云何名王具足淨信？謂有國王，信解他世，信解當來淨不淨業，及愛非愛果與異熟，如是名王具足淨信。
（２）、具足淨戒
云何名王具足淨戒？謂有國王，遠離殺生及不與取、婬欲邪行、妄語、飲酒諸放逸處，如是名王具足淨戒。
（３）、具足淨聞
云何名王具足淨聞？謂有國王，於現法義、於後法義，及於現法後法等義，眾妙法門善聽善受，習誦通利，專意研究，善見善達，如是名王具足淨聞。
（４）、具足淨捨
云何名王具足淨捨？謂有國王，雖在慳垢所纏眾中，心恒清淨，遠離慳垢，而處居家常行棄捨，舒
手樂施，好興祠福，惠捨圓滿，於布施時，常樂平等，如是名王具足淨捨。
（５）、具足淨慧
云何名王具足淨慧？謂有國王，如實了知善不善法、有罪無罪、修與不與
、勝劣黑白，於廣分別諸緣生法亦如實知，縱令失念，生惡貪欲、瞋恚、忿恨、覆惱、慳嫉、幻誑、諂曲、無慚、無愧、惡欲、惡見，而心覺悟並不堅住，如是名王具足淨慧。
如是名王勤修法行。
由王受行此法行故，能往
善趣。
※如是五種能引發王可愛之法，能引諸王現法、後法所有利益，謂初四種能引發王現法利益，最後一種能引發王後法利益。
三、結勸
復次，
◎大王當知！我已略說「王之過失、王之功德、王衰損門、王方便門、王可愛法，及能引(642a)發王可愛法」，是故大王應當修學。
◎「王之過失」宜當遠離，「王之功德」宜當修習，「王衰損門」宜當遠離，「王方便門」宜當修學，「王可愛法」宜當希慕，「能引發王可愛之法」宜當受行。
◎大王！若能如是修學，當獲一切利益安樂。
【貳、決擇諸苦諦相差別】

◎別辨八苦【分8】
復次，如說生苦，乃至略說五取蘊苦。
一、生苦

云何生苦？

當知此苦由五種相，謂(1)眾苦所隨故，(2)麤重所隨故，(3)眾苦所依故，
(4)煩惱所依故，(5)不隨所欲離別法故。
(1) 云何眾苦所隨故苦？謂生那落迦及一向苦餓鬼趣中。若於胎生卵生生時，種種憂苦之所隨逐故，名眾苦所隨故苦。

(2) 云何麤重所隨故苦？謂三界諸行，為煩惱品麤重所隨，性不調柔，不自在轉，由此隨逐三界有情諸行生起，故名麤重所隨故苦。
(3) 云何眾苦所依故苦？謂衰老等眾苦差別之所依故。
(4) 云何煩惱所依故苦？謂受生已，於愛境愛，於瞋境瞋，於癡境癡，由是因緣，住不寂靜，惛蕩身心不安隱苦，故名煩惱所依故苦。
(5)云何不隨所欲離別法故苦？謂諸有情生者皆死，生必殞沒，所有壽命，死為邊際，死為終極，如是等事非其所愛，由此因緣，唯受眾苦，是以不隨所欲離別法故，說生為苦。
二、老苦
云何老苦？

當知亦由五相，謂於五處衰退故苦：
一、盛色衰退故。二、氣力衰退故。三、諸根衰退故。
四、受用境界衰退故。五、壽量衰退故。
三、病苦
云何病苦？

當知病苦亦由五相：
一、身性變壞(642b)故。二、憂苦增長多住故。三、於可意境不喜受用故。
四、於不可意境非其所欲強受用故。五、能令命根速離壞故。
四、死苦
云何死苦？

當知此苦亦由五相：
一、離別所愛盛財寶故。二、離別所愛盛朋友故。三、離別所愛盛眷屬故。
四、離別所愛盛自身故。五、於命終時備受種種極重憂苦故。
五、怨憎會苦
云何怨憎會苦？

當知此苦亦由五相：
一、與彼會生憂苦故。二、治罰畏所依止故。三、惡名畏所依止故。
四、苦逼迫命終怖畏所依止故。五、越正法惡趣怖畏所依止故
。
六、愛別離苦
云何愛別離苦？

當知此苦亦由五相，謂(1)不與彼會生愁惱故，(2)由此因緣生愁
歎故，
(3)由此因緣身擾惱故，(4)念彼眾德思戀因緣意熱惱故，
(5)應受用等有所闕故
。
七、求不得苦

如愛別離苦，求不得苦當知亦爾。
八、五取蘊苦
云何五取蘊苦？

當知此苦亦由五相，謂(1)生苦器故，(2)依生苦器故，

(3)苦苦器故，(4)壞苦器故，(5)行苦性故。

【參、決擇補特伽羅差別】【分2】
（壹）、三士建立諸門差別 
【分10】
一、約自他利行辨

復次，依行差別建立三士，謂下、中、上。
◎無自利行無利他行，名為下士。
◎有自利行無利他行，有利他行無自利行，名為中士。
◎有自利行有利他行，名為上士。
二、約行惡樂惡辨
復有四種補特伽羅：(1)或有行惡而非樂惡，(2)或有樂惡而非行惡，
(3)或有行惡亦復樂惡，(4)或非行惡亦非樂惡。
(1)若信諸惡能感當來非愛果報，由失念故，或放逸故，近惡友故，造作惡行，是名行惡而非樂惡。
(2)若先世來串習惡故，喜樂諸惡，惡欲所牽，彼由親近善丈夫(642c)故，聞正法故，如理作意為依止故，見諸惡行能感當來非愛果報，自勉自勵遠離諸惡，是名樂惡而非行惡。
(3)若性樂惡而不遠離，是名行惡亦復樂惡。
(4)若有為性不樂諸惡亦能遠離，名非行惡亦非樂惡。
此中，
◎(3)行惡亦樂惡者，是名下士。
◎(1)若有行惡而非樂惡，(2)或有樂惡而非行惡，是名中士。
◎(4)若非行惡亦非樂惡，是名上士。
三、約所重差別辨
復有三士
：一、重受
欲。二、重事務。三、重正法。

◎初名下士，次名中士，後名上士。
四、約所事差別辨
又有三種補特伽羅：一、以非事為自事。二、以自事為自事。三、以他事為自事。
1、若行惡行以自存活，名以非事為自事。
2、若怖惡行修行善行，名以自事為自事。
3、若諸菩薩名以他事為自事等
。
◎初名下士，次名中士，後名上士。
五、約國王圓滿辨【分2】
又諸國王有三圓滿，謂(1)果報圓滿、(2)士用圓滿、(3)功德圓滿。
（一）、別辨相

(1)若諸國王生富貴家，長壽少病，有大宗葉，成就俱生聰利之慧，是王名為果報圓滿。
(2)若諸國王善權方便所攝持故，恒常成就圓滿英勇，是王名為士用圓滿。
(3)若諸國王任
持正法，名為法王。
安住正法，名為大王。
與內宮王子、群臣、英傑、豪貴、國人，共修惠施，樹福、受齋，堅持禁戒，是王名為功德圓滿。
（二）、顯受果
1、果報圓滿者，受用先世淨業果報。
2、士用圓滿者，受用現法可愛之果。
3、功德圓滿者，亦於當來受用圓滿淨業果報。
◎若有國王，三種圓滿皆不具足，名為下士。
◎若有(1)果報圓滿或(2)士用圓滿，或(1&2)俱圓滿，名為中士。

◎若三圓滿無不具足，名為上士。(643a)
六、約諸臣差別辨
復有三臣：一、有「忠信」，無「伎能、智慧」。
二、有「忠信、伎能」，無「智慧」。
三、具「忠信、伎能、智慧」。
◎初名下士，次名中士，後名上士。
◎若不忠信，無有伎能亦無智慧，當知此臣，下中之下。

七、約諸語差別辨
又有四語：一、非愛似愛。二、愛似非愛。三、非愛似非愛。四、愛似愛。
1、諸有語言，辭句善順然非所宜，是名初語。
2、或有語言，辭句勃逆然是所宜，是第二語。
3、或有語言，辭句勃逆亦非所宜，是第三語。
4、或有語言，辭句善順亦是所宜，是第四語。
◎若有宣說「(3)非愛似非愛、(1)非愛似愛語」者，是下士。
◎若有宣說「(2)愛似非愛語」者，是中士。
◎若有宣說「(4)愛似愛語」者，是上士。
八、約受用諸欲辨
復有三種受諸欲者：

(1)或有受欲，非法孟浪
，積集財寶，不能安樂正養己身及與妻子，廣說乃至不於沙門、婆羅門所，修殖
福田。

(2)或有受欲，法或非法孟浪，或非積集財寶，能以安樂正養己身妻子眷屬及知友等，不於
沙門、婆羅門所，修殖福田。
(3)或有受
欲，一向以法及不孟浪，積集財寶，能以安樂正養己身，廣說乃至能於沙門、婆羅門所，修殖福田。
◎此三種中，初名下士，次名中士，後名上士。
九、約受用飲食辨
復有三人：

一者、有人貪染而食，愛著饕
餐乃至耽湎
，不見過患、不知出離。
二者、有人思擇而食，不染不著，亦不饕餐，吞吸迷悶，堅住耽湎，深見過患、善知出離，而於此食未斷未知。
三者、有人思擇而食，不生貪染，廣說乃至深見過患、善知出離。
又於此食已斷已知。
◎初名下士，次名中士，後名上士。(643b)
十、約施戒修辨【分3】
（一）、施所攝【分3】
１、復依施物說有三人：

一者、有人所施之物，但具妙香不具美妙味之與觸。
二者、有人所施之物，具妙香味而無妙觸。
三者、有人所施之物，具足美妙香味與觸。
◎初名下士，次名中士，後名上士。
２、又依施田說有三人：
一者、有人於愛於恩而行惠施。
二者、有人於貧苦田而行惠施。
三者、有人於具功德最勝福田而行惠施。
◎初名下士，次名中士，後名上士。
◎復有差別，施於所愛名為下士，施於有恩名為中士，施於貧苦具德勝田名為上士。
３、又依施心說有三人：

一者、有人將欲惠施先心歡喜，正惠施時心不清淨，惠施已後尋復
追悔。
二者、有人先心歡喜，施時心淨施已追悔。
三者、有人先心歡喜，施時心淨施已無悔。
◎初名下士，次名中士，後名上士。
（二）、戒所攝【分7】
１、復於受持戒福業事，建立三人：

一者、有人但離一分，非一切時常能遠離，唯自遠離不勸他離亦不讚美，見同法者心不歡喜，是名下士。
二者、有人離一切分，一切時離，唯自遠離不勸他人亦不讚美，見同法者心不歡喜，是名中士。
三者、有人一切俱現，是名上士。
２、又於受持禁戒處所，建立三人：
一者、有人住惡說法毘奈耶中，受持禁戒。

二者、有人住善說法毘奈耶中，受持禁戒而有缺漏。
三者、有人即住於此，受持禁戒而不缺漏。
◎初名下士，次名中士，後名上士。
３、又於受持戒心，建立三人：

一者、有人為活命故受持禁戒。
二者、有人為生天故(643c)受持禁戒。
三者、有人為涅槃故受持禁戒。

◎初名下士，次名中士，後名上士。
４、又於受持別解脫律儀，說有三人：

一者、有人唯能受持近住律儀。
二者、有人亦能受持近事律儀。

三者、有人亦能受持苾芻律儀。
◎初名下士，次名中士，後名上士。
５、又於受持苾芻律儀，說有三人：

一者、有人唯能成就(1)受具足支，無(2)受隨法諸學處支，亦無(3)隨護他人心支，亦無(4)隨護如先所受諸學處支。

二者、有人成前三支，無後一支。
三者、有人具成四支。
◎初名下士，次名中士，後名上士。
６、又[依成就三種律儀建立]
有三人：

一者、有人唯成別解脫律儀。
二者、有人成別解脫、靜慮律儀。
三者、有人成別解脫、靜慮、無漏三種律儀。
◎初名下士，次名中士，後名上士。
７、又[依成就一切所受律儀建立]
有三人：

一者、有人唯能成就非律儀非不律儀攝所受戒律儀。
二者、有人亦能成就聲聞等相應所受戒律儀。
三者、有人亦能成就菩提薩埵所受戒律儀。
◎初名下士，次名中士，後名上士。
（三）、修所攝【分4】
１、復依修習思惟方便，建立三人：

一者、有人唯得勵力運轉思惟。
二者、有人有間運轉，設得無間要作功用方能運轉。
三者、有人已得成就任運思惟。
◎初名下士，次名中士，後名上士。
２、又依己(*已)得修差別故，建立三人：
一者、有人已得內心奢摩他定，未得增上慧法毘缽舍那。
二者、有人已得增上慧法毘缽舍那，未得內心奢摩他定。
三者、有人俱得二種。
◎初名下士，次名中士，後名上士。
３、又[依已得定地差別建立]
有三人：

一者、有人已得有尋有伺三摩地。(644a)
二者、有人已得無尋唯伺三摩地。
三者、有人已得無尋無伺三摩地。
◎初名下士，次名中士，後名上士。
４、又依住修差別，建立三人：

一者、有人住染污靜慮。
二者、有人住世間清淨靜慮。
三者、有人住無漏靜慮。
◎初名下士，次名中士，後名上士。
（貳）、十有情眾愛樂差別【分2】
一、辨差別

復次，有十種有情眾，於十種法愛樂喜悅。

１、何等十法？

一、壽，二、色，三、財，四、友，五、戒，
六、聞，七、梵行，八、慧，九、法，十、生天。
２、何等名為有情十眾？

一、傍生，二、母邑，三、受用欲者，四、求所作者，五、出家者，
六、多聞為命者，七、入證者，八、尋思者，九、勤苦者，十、棄身者。
二、隨料簡【分2】
（一）、簡相違

１、聞相違

復次，聽聞正法者，略有六種煩惱過失，謂
(1)憍慢過失，(2)不欲過失，(3)不信過失，
(4)身心損惱過失，(5)散亂過失，(6)迷惑過失。
由如是等諸過失故，不能恭敬殷重聽法，廣說如經。
◎(5)散亂煩惱過失，復有二種，謂說時散亂、說已散亂。
◎(6)迷惑者，謂顛倒。
２、梵行相違
復次，煩惱發業，略有三種：

一、相應發，二、親生發，三、增上發。
引餘煩惱而發起故。
３、法相違
復次，非所愛法，略有六種：

一、怨敵，二、疾病，三、不可愛境，四、生等諸苦；
五、苦辛良藥，六、非串習善。
前四應「遠離」，後二應「修習」。
（二）、辨受欲
１、種類

復次，受用諸欲，略有五種：

1、 領納受用，二、攝喜受用，三、尋思受用，
四、貪彼受用，五、攝自受用。
２、過失
復次，諸欲過失，略有八相：

一、少味多苦多過患相，二、他所逼切苦因緣相，
三、雜染受用勝因緣相，四、墮諸惡趣苦因緣相，
五、尋思擾亂(644b)苦因緣相，六、受用磨滅勝因緣相，
七、喪身磨滅勝因緣相，八、能障善法勝因緣相。
３、變壞
復次，諸欲因緣，略有六種變壞：

一、他所逼切變壞，二、諸界互違變壞，
三、所愛有情變壞，四、身變壞，
五、心變壞，六、無常變壞，
４、異名
復次，當知諸欲由五種相似法故，得「稠林」
名：

一、由眾多相似法故，二、由雜穢相似法故，
三、由養育眾生相似法故，四、由藏竄
相似法故，
五、由險難相似法故。
※我已略說〈有尋有伺等三地決擇〉，其中處處餘決擇文，更不復現。
�《瑜伽師地論略纂》卷16，大正43，219c：「出愛王者，即舊言優填王也。正本音言嗢陀演始（此云出）伐蹉（此云愛）褐剌闍（此云王）優填訛也。」


《瑜伽論記》卷17(之上)，大正42，692a：「問中，先敘問意。第二、正問。出愛王者，即舊言優填王也。正本音言嗢陀演那，此云出。伐蹉，此云愛。褐賴闍，此云王。優填者，訛也。」


� 異譯本有：玄奘譯《正法正理論》一卷，大正31，855c-861a；不空譯《佛為優填王說王法政論經》一卷，大正14，797b-799c。（詳參惠敏法師《中觀與瑜伽》，p.131）另有關世尊對國王的開示，尚有《增壹阿含經》卷42〈結禁品，第7經〉，大正2，777b-778b。


� 【府庫】：舊指國家貯藏財物、兵甲的處所。《漢語大詞典》卷3，p.1213。


� 《瑜伽師地論略纂》卷16，大正43，219c：「論云：『不相似子』者，謂是下賤人，生與王不相似故也。『相似子』者，是王真子，與王相似，以形儀等與父相似，人皆愛之，無詈容言也。」


《瑜伽論記》卷17(之上)，大正42，692a：「言『不相似子』者，謂是下賤生與王不相似故也。若王真子與王相似，以形儀等與父相似，人皆愛之無詈害言，名相似子也。」


� 大正31，856d, [n.2] 錫＝賜【宋】【元】【明】【宮】＊


� 【錫賚】：1.賞賜。2.指賞賜之物。《漢語大詞典》卷11，p.1323。


� 【擯黜】：斥退廢黜。《漢語大詞典》卷6，p.944。


� 【咆勃】：亦作“咆哱”。發怒貌。《漢語大詞典》卷3，p.311。


� 【顰蹙】：亦作“顰顣”。皺眉蹙額。形容憂愁不樂。《漢語大詞典》卷12，p.377。


� 【黜】〔ㄔㄨˋ〕：擯棄。《漢語大詞典》卷12，p.1359。


� 【鬱怏】：1.抑鬱不樂。2.謂惆悵。《漢語大詞典》卷3，p.1137。


� 令彼受大劬勞。《披尋記(三)》，p.1991


� 【憲式】：法制。《漢語大詞典》卷7，p.727。


� 【佞〔ㄋ〡ㄥˋ〕言】：逢迎討好的話。《漢語大詞典》卷1，p.1222。


� 【憚】〔ㄉㄢˋ〕：“ 單 ”的被通假字。亦作“ 譂 ”。畏難；畏懼。《漢語大詞典》卷7，p.737。


� 大正30，639d, [n.1] 恩＝因【宋】【元】【宮】


� 大正30，639d, [n.2] 伎＝技【宋】【元】【明】【宮】＊


� 【陵蔑】：凌侮蔑視。《漢語大詞典》卷11，p.998。


� 【勖】〔ㄒㄩˋ〕亦作【勗】：勉勵。《漢語大詞典》卷2，p.798。


� 【匿】〔ㄋ〡ˋ〕：隱藏；隱瞞。《漢語大詞典》卷1，p.969。


� 大正30，639d, [n.3] 諭＝喻【宋】【元】【明】【宮】＊


� 【卒暴】：急促；緊迫。《漢語大詞典》卷1，p.876。


� 大正30，639d, [n.4] 宴＝讌【宋】【元】【明】【宮】【聖】


� 大正30，640d, [n.1] 北＝背【宋】【元】【明】


� 大正31，857d, [n.5] [虛*予]＝虧【宋】【元】【明】【宮】


� 大正30，640d, [n.2] 後＝彼【宋】【元】【明】【宮】


� 【俳優】：古代以樂舞諧戲為業的藝人。《漢語大詞典》卷1，p.1476。


� 【弈】：1.圍棋。2.指下棋。《漢語大詞典》卷2，p.1317。


� 【罄竭】：1.空竭；匱乏。多指財物。2.竭盡；用盡。3.盡心竭力。《漢語大詞典》卷8，p.1077。


�《瑜伽論記》卷17(之上)，大正42，692a：「可愛法中，可愛是總也。可樂可欣可意者，如次配未、過、現也，亦可名異義同也。」


� 大正30，641d, [n.2] 諸＝謂【宋】【元】【明】


� 大正30，641d, [n.3] 怨＝冤【宋】【元】，＝惡【宮】


� 【孤露】：1.孤單無所蔭庇，指喪父，喪母，或父母雙亡。2.孤立暴露。《漢語大詞典》卷4，p.212。


� 大正30，641d, [n.4] 諭＝喻【宋】【元】【明】【宮】【聖】


� 【矜】〔ㄐ〡ㄣ〕：1.自誇；自恃。2.指誇耀別人。3.驕傲。4.憐憫；同情。《漢語大詞典》卷8，p.580。


� 【武略】：軍事謀略。《漢語大詞典》卷5，p.338。


� 大正30，641d, [n.5] （與勤）夾註＝（與勤）本文【宋】【元】【明】【宮】


� 【僚庶】：庶僚，眾官。《漢語大詞典》卷1，p.1663。


� 大正30，641d, [n.6] 伎＝妓【甲】


� 【康豫】：猶康健。多指帝王。《漢語大詞典》卷3，p.1242。


� 【舒】〔ㄕㄨ〕：「豫」的被通假字。1.緩慢；從容。2.平緩。3.安詳；安寧。《漢語大詞典》卷8，p.1085。


� 大正30，641d, [n.7] 與＝修【宋】【元】【明】【宮】


� 大正30，641d, [n.8] 往＝住【元】【明】


�《瑜伽師地論略纂》卷16，大正43，219c-220a：「論云：『云何眾苦所隨故苦？謂生那落迦及一向苦餓鬼趣中，乃至名眾苦所隨故苦』者，謂此中應言傍生一分受苦，亦是上來數有此文，而此中據多分受苦者語，傍生受苦少於鬼故。此生老病死苦，勘前〈本地〉第十，及《緣起經》廣辨。」


《瑜伽論記》卷17(之上)，大正42，692a：「『云何眾苦所隨故苦？謂生那落迦一向若餓鬼趣中，乃至名眾苦所隨故苦』者，此中應言傍生一分受苦，亦是上來數有此文。而此中據多分受苦者，謂傍生受苦少於鬼故。言『云何麤重所隨故者？謂三界諸行為煩惱品麤重所隨等』者，此門約行苦而說生苦相。餘所處說前七是苦苦者，以就餘門說，故無者妨此生老病死苦，勘前〈本地〉第十及《緣起經》廣解。」


� 由怨憎恚引發惡行，當墮惡趣，故說為彼怖畏所依止。《披尋記(三)》，p.1999


� 大正30，642d, [n.1] 愁＝怨【宋】【元】【明】【宮】【聖】


� 《瑜伽師地論》卷11〈本地分中三摩呬多地第六之一〉大正30，330b：「[歡娛者：]或有所餘種類歡樂：謂互相受用，受用境界，受諸快樂，或由同處，或因戲論，歡娛而住。所行事者：謂相執持手臂髮等，或相摩觸隨一身分，或抱或嗚，或相顧眄，或作餘事。」


�《瑜伽師地論略纂》卷16，大正43，220a：「論云：『何五取蘊苦？當知此苦亦由五相，謂生苦器故、依生苦器故』者，謂依此故生苦得生，是生苦之器故，言生苦器故。依生餘六苦，謂老苦等，總名生苦依器故。依此器而生苦，言依生苦器；或此是生苦之器，餘六苦依生苦器而生，名生苦器。餘六依生苦而有，此即生苦為器。合而言之，名生苦器故。或初是生苦，第二是生一切苦器，合而並名依生苦器故。」


《瑜伽論記》卷17(之上)，大正42，692a-b：「『五取蘊苦亦由五相，謂生苦器故等』者，景云：謂作所緣能生眾苦，名生苦器；作所依能生眾苦，名依生苦器。基云：謂依此故生苦得生，是生苦之器故。言生苦器故，依生餘六苦，謂老苦等，總名生苦器故。依此器而生苦，言依生苦器。或此是生苦之器，餘六苦依生苦器，餘六依生苦器而有，此即生苦為器。合而言之，名生苦器故。或初是生苦，第二是生一切苦器，合而並名依生苦器故。」


� 韓清淨在此段末後置了一段《瑜伽師地論》卷66的引文，卻未說明理由？出處為《披尋記(三)》p.2000-2002，《瑜伽師地論》的原文則為卷66〈攝決擇分中思所成慧地之二〉(大正30，663b12-664a8)。


�《瑜伽論記》卷17(之上)，大正42，692b：「第三解《三士經》中有二十四種，三合為十一番。初、約行以辨三品，有二復次。二、生之所重。二(*三)、事。四、圓滿。五、臣。六、四語。七、受欲。八、食。九、約施以辨，分之有三：一、約物；二、約田有，二復次；三、約心。十、約戒辨，有七復次。」


� 大正31，859d, [n.3] 士＝王【宋】【元】【明】【宮】


� 大正30，642d, [n.2] 受＝愛【宋】【元】【明】【宮】


� 大正30，642d, [n.4] 〔等〕－【宋】【元】【明】【宮】


� 大正30，642d, [n.5] 任＝住【元】【明】


� 【孟浪】：1.疏闊而不精要；荒誕而無邊際。2.指虛無縹渺的事。3.粗率；疏誤。4.鹵莽；冒昧。5.猶浪跡、浪游。6.放浪；放蕩。《漢語大詞典》卷4，p.205。


� 大正30，643d, [n.1] 殖＝植【宋】【元】【明】【宮】＊


� 大正30，643d, [n.2] 於＝以【明】


� 大正30，643d, [n.3] 受＝愛【元】


� 【饕】〔ㄊㄠ〕：1.極貪婪。2.特指貪食。3.十分喜好。4.貪殘地吞食。《漢語大詞典》卷12，p.585。


� 【耽湎】：沉迷。多用於嗜酒。《漢語大詞典》卷8，p.657。


� 大正30，643d, [n.4] 復＝後【明】


�《瑜伽師地論略纂》卷16，大正43，220a：「論云：受具足支，謂性戒支；受隨法諸學處支，謂受戒時末後說四依等；隨護他心支，謂威儀遮戒；此三是受戒。隨護如先所受諸學處支者，謂隨戒即受隨二戒也。此備師云：如前五十三解，說律儀中，有此四支，即苾芻四支戒，六支為四支，與此別也，前解應非。」


《瑜伽論記》卷17(之上)，大正42，692b：「言『有唯能成就受具足支無餘三等』者，景等云：謂受戒已後不行四依等，名無受隨法諸學處支，不持譏謙戒名無隨護他心支，不待隨中諸學處戒名無隨護如先所受諸學處支，此即前三是受戒，第四句是隨戒。今勘前來〈聲聞地〉明六支尸羅，至五十三卷中明苾芻四支戒，與此同，即攝前六為四也。」


� 韓清淨之科判所立。《披尋記(三)》，p.2005


� 韓清淨之科判所立。《披尋記(三)》，p.2005


� 韓清淨之科判所立。《披尋記(三)》，p.2005


�《瑜伽師地論略纂》卷16，大正43，220a：「十種有情眾於十種法愛樂喜悅者，次第配之可知，義顯易解。」


�《瑜伽師地論略纂》卷16，大正43，220a：「發業有三：一、相應發，剎那等起也。二、親生發，近因等起也。三、增上發，謂遠因等起，更引餘煩惱，而發業也。或前已攝盡。第四增上更多起煩惱方發。」


《瑜伽論記》卷17(之上)，大正42，692b：「三發業中，基云：一、相應發，剎那等起也。二、親生發，近因等起也。三、增上發，謂遠因等起，更引餘煩惱，而發業也。或前已攝盡。第四增上更多起煩惱方發。今勘論既標言三種，故前解為勝。亦可無明與業俱起名相應；前念無明引發後業故名親生；更引餘助，或無明發故名增上也。」


� 【稠林】：密林。《漢語大詞典》卷8，p.103。


� 【竄】〔ㄘㄨㄢˋ〕：伏匿；隱藏。《漢語大詞典》卷8，p.482。

